
ЈАВЕН ОГЛАС ЗА ДОДЕЛУВАЊЕ 15 (ПЕТНАЕСЕТ) СТИПЕНДИИ ЗА УПИС НА СТУДЕНТИ НА УНИВЕРЗИТЕТОТ ЗА ТУРИЗАМ И МЕНАЏМЕНТ – СКОПЈЕ

Врз основа на потпишан Меморандум меѓу Општина Аеродром и Универзитет за туризам и менаџмент - Скопје со архивски број 08-3366/1 од 11.05.2022, а со цел унапредување на образовните процеси, развој и мотивирање на младите за учење и продолжување на образованието на високообразовните институции, Општина Аеродром во соработка со Универзитет за туризам и менаџмент - Скопје објавуваат Конкурс за доделување петнаесет (15) стипендии за додипломски студии на студенти во академската 2022/2023 година за четиригодишни студии со целосно покриени трошоци за студирање на Универзитетот за туризам и менаџмент во Скопје, во областите на следните факултети:

– Економски факултет;

– Факултет за туризам;

– Факултет за меѓународен маркетинг менаџмент;

– Факултет за менаџмент за човечки ресурси;

– Факултет за информатика.
НАПОМЕНА: РОКОТ ЗА ПОДНЕСУВАЊЕ ПРИЈАВИ НА КАНДИДАТИ ЗА СТИПЕНДИИ СЕ ПРОДОЛЖУВА ЗАКЛУЧНО СО 14 ОКТОМВРИ 2022 ГОДИНА.
Услови за доделување стипендии
Право за конкурирање имаат сите дипломирани средношколци што завршиле средно образование, жители на Општина Аеродром и државјани на Република Македонија.

Потребни документи за учество на Конкурсот се:

1. Пополнето БАРАЊЕ до Општина Аеродром;

2. Фото копија од лична карта или пасош;

3. Фотокопија од свидетелства за прва, втора, трета и четврта година средно;

4. Фотокопија од диплома за завршено средно образование;

5. Уверение за државјанство;
6. Доказ за материјална состојба (потврда од Центарот за социјални работи со која ќе се докаже материјалната состојба на учениците од социјално загрозени семејства и учениците со статус деца без родители).
Предност во доделувањето на стипендиите ќе имаат одлични ученици што доаѓаат од социјално загрозени семејства и ученици со статус на деца без родители.

Изборот на кандидатите ќе го изврши Kомисија од Универзитетот за туризам и менаџмент – Скопје и Општина Аеродром.

Барањата со потребните документи се доставуваат во Архивата на Oпштина Аеродром во затворен плик со назнака: „За конкурс за стипендирање на Универзитет за туризам и менаџмент – Скопје “. Некомплетните и ненавремено доставените документи нема да се разгледуваат.

Резултатите ќе бидат објавени по завршувањето на Kонкурсот, на веб-страницата на Општина Аеродром.

